
АННОТАЦИЯ 

На успешное лидерство влияют высокий интеллект и знания, честность, 

здравый смысл, инициативность, уверенность в себе, соблюдение правил, 

трудолюбие, надежность, ответственность, социальная активность. 

 

ABSTRACT 

Successful lidership is influenced by high intellect and knowledge, honesty, 

common sense, initiativeness, self-confidence, adherence to rules, diligence, 

realibility, responsibility and social activism. 

 

Замонамизгача лидер шахсига хос хусусиятлар асосан икки гурухга бўлиб 

ўрганилган, булар қаторига шахснинг ўзига хос ва ижтимоий хусусиятларни 

киритиш мумкин. ХХI – асрнинг биринчи чораги якунига келиб лидерлик 

хусусиятига 3-гуруҳ сифатида замонавий компьютер технологиялари билан 

мулоқотга кириша олиш хусусияти ҳам алоҳида шахслилик хусусияти сифатида 

таҳлил этиш керак десак хато бўлмайди. 

Мазкур шахсда мавжуд бўлиши керак феноменни замонавий бошқарув 

психологиясида: шахс – техника – шахс - жамоа – шахс – техника - шахс 

қонунияти асосида таҳлил этиб келинмоқда. Компьютер технологияларини 

чуқур ўзлаштирмасдан туриб кичик жамоани ҳам бошқариш муаммолигини 

эътиборга олган ҳолда лидерлик феноменларига ҳам алоҳида урғу берилиши 

лозимлигини бошқарув психологиясида чуқур илмий асосда ўрганилган ва 

ўрганиб келинмоқда. Лидерликнинг ўзига хос феноменини таҳлил этишда 

асосий эътибор лидер шахси ва шахслилигига қаратилади. Бошқарув 

тизимидаги шахс агар жамоада ҳақиқий лидер бўлишни хоҳласа ўзидаги бир 

қанча сифатларни ўзгартиришига тўғри келади. Буларга қуйидагиларни 

киритиш мумкин: Лидернинг шахс хусусиятлари; Лидернинг ўзи ҳақидаги 

тасаввури; Хулқ-атворга таъсир этувчи эҳтиѐж ва мотивлар; Муҳим 

ишонтириш тизими; Қарор қабул қилиш услуби; Шахслараро муносабатлар 

услуби; Стресс ва дипрессга нисбатан бардошлилик; Нотиқлик санъти ва 

мулоқандмадлик. 

Лидернинг шахсий хусусиятлари. Лидерлик феноменини таҳлил қилиш 

айни шахс сифатлари тадқиқотчиларини қизиқтирди. Америкалик психолог 

К.Бред “лидерлик”нинг турли хил тадқиқотчилар томонидан айтиб ўтилган бир 

нечта сифатларининг рўйхатини тузди. Улар орасида ташаббускорлик, 

мулоқотчанлик, юмор ҳисси, ишонч ва бошқалар бор эди. 

Шуни такидлаш жоизки, муваффақиятли лидерликка юқори интеллект ва 

билим, тўғрисўзлик, соғлом ақл, ташаббускорлик, ўзига ишонч, қоидаларга 

риоя қилиш, тиришқоқлик, ишончлилик, маъсулилиятлилик, ижтимоий 

фаоллик таъсир кўрсатади. Лидернинг муҳим хусусиятларидан бири яхши 

муносабатларни ўрнатишни сақлаб қолишни назарда тутадиган, жамоа учун 

муҳим бўлган муносабатларни ўрнатиш имконини берадиган мулоқотчанлик 

қобилиятидир. Лидерга кўпроқ тегишли характер сифатларини ажратиб 

кўрсатадилар: эгилувчанлик - догматизм, маҳсулдорлик, тафаккурнинг 

таҳлилийлиги ва тезлиги. 

Эгилувчанлик - догматизм. Догматик лидерга қарор қабул қилинаѐтганда 

ва янги ахборотни ўрганаѐтганда тамойил, қоида, анъаналар ўта муҳимдир. 

Тафаккур эгилувчанлиги янги маълумотни олишга мойиллик билан боғликдир. 

Тафаккур маҳсулдорлиги - лидернинг реалликда исботини топган ғоя ва 

новаторлик қобилиятида ўз аксини топади. Чунки лидер баъзи пайтларда ҳеч 

кимга таянмай мустақил тарзда тезда қарор қабул қилиши керак бўлган 

вазиятларда қолади. 

Лидернинг тафаккур тезлиги. Секин фикрлайдиган шахс лидер бўла 

олмайди. Афсуски, секин ўйлайдиган одамлар категориясига қабул қилаѐтган 

қарорларини обдон таҳлил қиладиганларда амалиѐтга ҳам киритишга келганда 

иккиланиб қолдилар. Кузатувлар шуни кўрсатадики ҳаѐтда шахсларда бу сифат 

қонун бўйича уларни ҳеч қачон уялтирмайди, аммо лидер бўлишларига жиддий 

халал беради. 

 Лидердаги тафаккур ва мулоҳазанинг тахлилийлиги. Агар лидерда 

вазиятни анализ-синтез асосида таҳлил қилиш малакаси бўлмаса, у ўзининг 

бошқарувчилик мавқеини узоқ вақт ушлаб тура олмайди. 

Лидернинг ўзи ҳақидаги тасаввури. Лидер ҳар қандай вазиятда ҳам ўзини 

шахсий “Мен” концепциясига хос тарзда тутади. Унинг ўзини тутиши, у ўзини 

қандай англаши, бирга фаолият олиб борувчилар билан ўзини қандай  

солиштираѐтганлигига боғлиқ.  

 “Мен” сиѐсатчи образини инсоннинг ўзига нисбатан фикр ва 

ҳиссиѐтларига мос келувчи умумий қабул қилишнинг жами сифатида кўриб 

чиқадилар: жисмоний “Мен”, оилавий “Мен”, ижтимоий “Мен”, психологик 

“Мен”, муаммоларни енгиб ўтувчи “Мен”.  

 Жисмоний “Мен” - бу лидернинг ўз жисмоний кучи ва соғломлиги 

ҳолатининг тасаввуридир. Ўз кучи ва соғлиғини англаш лидерга ишонч беради. 

Агар бундай англаш бўлмаса, уни ўрнини босувчи масалан ақлий қобилият 

бўлиши керак. Лидернинг шахс хусусиятлари тизимида ота-она тизими мавжуд 

бўлиб, бу тизим ушбу шахс болалигида ота-онаси қандай бўлганини ўз ичига 

олади. Шахслараро муносабатлар жадвали “Лидер-бошқарилувчи”, олдиндан 

“ота-бола” муносабатлари ўлчовида аниқланади. 

Ижтимоий “Мен” - лидер бошқа одамлар билан ҳамкорликда ишлашга, 

жамоадаги касбдошларини уларнинг энг яхши сифатларини намоѐн қилишлари 

учун туртки бўлиши ва музокараларни қандай олиб боришни ўрганиши, бошқа 

гуруҳ лидерлари ҳаттоки душман гуруҳдаги одамлар билан ҳам самарали 

ишлай олиши учун ўзаро муносабатларни қўллай олишни билиш керак. 

Психологик “Мен” - ўз ички дунѐси, фантазия, орзу, хаѐл, иллюзия, қўрқув каби 

вазиятларни ифода этади. Муаммоларни енгиб ўтувчи “Мен” лидернинг 

муаммоларини ижодий ечиш ва эски муаммоларни ечиш учун янги йўлини 

қидиришда намоѐн бўлади. 

Замонавий лидернинг хулқ-атворига таъсир этувчи эҳтиѐж ва мотивлар 

мавжуд бўлиб умумий инсонларга тегишли бўлган эҳтиѐжлардан ташқари 

лидерликнинг алоҳида қуйидаги махсус эҳтиѐжлари мавжуд: Ҳукм ўтказишга 

эҳтиѐжи; Бўлиб ўтаѐтган воқеа ва одамларни назорат қилишга бўлган эҳтиѐж; 

Юқорига интилиш эҳтиѐжи; Қайсидир гуруҳга тегишли бўлиш ва тан 

олинганлик эҳтиѐжи. 

Мазкур эҳтиѐжлар ўз навбатида лидер шахсида замон талабига мослашиш 

тезлиги унинг замонавий тенологияларни ўзлаштирганлиги билан ҳам боғлиқ 

ҳисобланади. Ушбу жараѐн ўз навбатида “Мен” ва техника қарашини юзага 

келтиради. “Мен” ва техника бевосита ва билвосита масофадан туриб 

бошқаувчанликда лидирликни таминлаб беради. 

Юқоридагилардан келиб чиқиб хулоса қилиш мумкинки, замонавий 

лидер замон билан ҳамнафас бўлиши учун фан-техника янгиликларни чуқур 

ўзлаштириши ва уни ўз “Мен”ида акс эттириб фаолиятида қўллай олиши давр 

талаби ҳисобланади. 

